


“Dalha ninyo ang bug-os
nga ika-pulo sa balay sang
bahandi, . . . kag tilawi ako
karon sa sini, nagasiling ang Ginuo
sang mga kasoldadohan, kon indi
ko pagbuksan sa inyo ang mga
talambuan sang langit kag iula sa
inyo ang pagpakamaayo sa bagay

nga wala na sing masudlan.”

Malaquias 3:10



ng imo Amay nga Langitnon nagapalangga sa imo

kag luyag nga bugayan ka sa tanan nga bahin sang
imo kabuhi. Ang mga kasuguan nga lya ginahatag paagi
sa lya mga propeta magabulig sa imo nga magpangabuhi
sing malipayon. Ang kasuguan sa pagbayad sang
ika-pulo, nga ginpanumbalik paagi sa Propetang si
Joseph Smith, nagahatag sa
imo sang kahigayunan nga

| Dalagku nga mga bugay

magpasakop sa pagpasad sang ang ginpromisa sa ila

ginharian sang Dios sa duta. Ang
nga nagatuman sang

pagkamatinumanon sa sining kasuguan nga magbayad

kasuguan isa ka kinahanglanon .
sang ika-pulo.

para sa bunyag sa Ang Simbahan

ni Jesucristo sang mga Santos sa

Ulihing mga Adlaw.

Ano ang Ika-pulo?

Ang ika-pulo amo ang pag-amot sang ika-napulo nga
bahin sang kita sang isa ka tawo sa simbahan sang Dios.
Ining kasuguan nakilal-an halin pa sang panahon sang
Daan nga Katipan. Ang propetang si Malaquias nagpa-
nudlo sang kaimportante sang ika-pulo kag sang mga

bugay nga maangkon sa pagtuman sining layi:

“Dalha ninyo ang bug-os nga ika-pulo sa balay sang
bahandi, . . . kag tilawi ako karon sa sini, nagasiling ang
Ginuo sang mga kasoldadohan, kon indi ko pagbuksan
sa inyo ang mga talambuan sang langit kag iula sa inyo
ang pagpakamaayo sa bagay nga wala na sing masudlan.”

(Malaquias 3:10).



Sang 1838 ginsulit sang Ginuo ining kasuguan paagi sa

Propetang si Joseph Smith:

“Ang akon katawhan . . . magabayad sang ika-napulo
sang ila saka kada tuig; kag ini magapabilin nga layi sa
ila tubtob sa katubtuban” (Doctrine and Covenants

119:3-4). Ang saka nagakahulugan sang kita.

Ang imo mga ika-pulo balaan sa Ginuo, kag ginatahod
mo Sia paagi sa pagbayad sang ika-pulo. Ang pagbayad
sang ika-pulo isa ka pagpabutyag sang imo pagtuo sa

Dios kag sa Iya buluhaton.

Ngaa Dapat Ako Magbayad sang Ika-pulo?
Ang tanan nga maayo sa imo kabuhi isa ka dulot gikan
sa imo mapinalanggaon nga Amay nga Langitnon. Kon
nagabayad ka sang 10 porsyiento sa Iya bilang balos,
ginapabutyag mo ang imo pagpalangga, pagtuo, kag
pagpasalamat. Ginapakita mo sa Dios nga sundon mo
Sia bisan pa nga daw mabudlay ini; ginapakita mo sa
Iya nga magasalig ka sa Iya sangsa magsalig sa kwarta
ukon sa materyal nga mga bagay. Bangud sang imo
katutum, ang imo Amay nga Langitnon nagapromisa sa
imo sang mga bugay nga sobra kaayo sangsa bisan ano

pa man nga imo mahatag.

Bisan pa ang pila ka mga tawo may kabudlayan sa
pagpati nga makasarang sila mag-amot sang ika-napulo
sang ila kita, ang matutum nga mga nagabayad sang
ika-pulo nakahibalo nga indi sila makasarang nga

indi magbayad sang ika-pulo. Sa matuod kaayo kag

makatalanhaga nga paagi, ang mga bintana sang langit









ginabuksan, kag ang mga bugay
ginabubo sa ila. Subong sang
ginpaathag sang isa ka balo nga
iloy sa iya bata nga lalaki, “Indi
ko [masagod kamo mga anak] nga
wala ang mga bugay sang Ginuo,
kag maagum ko inang mga bugay
paagi sa pagbayad sang tampad
nga ika-pulo. Kon nagabayad
ako sang akon ika-pulo, yara sa
akon ang promisa sang Ginuo
nga bugayan niya kita, kag

kinahanglan naton inang mga

Ang pagbayad sang
ika-pulo nagapakita
sang imo pagtuo
kay Jesucristo. Sa
imo pagsalig sa Iya,
makabaton ka sang
kabakod, pag-ubay,
kag pagsakdag nga
kinahanglan mo

sa imo kabuhi.

bugay agud kita makapadayon” (Dallin H. Oaks, Ensign,

Mayo 1994, 33).

Ang espirituhanon nga kabakod nagaabot paagi sa

pagsalig sa Ginuo. Sa aton pag-atubang sang mabug-at

nga mga pagtilaw sang kabuhi, kinahanglan naton ang

dugang nga pagtuo, inspirasyon, kag kaisog. Ining mga

bugay sarang ibubo gikan sa mga bintana sang langit

bilang resulta sang pagtuman sang layi sang ika-pulo.

Dugang pa, madamo nga mga tawo ang nakatukib nga

bangud tampad sila nga mga manugbayad sang ika-pulo

mas maayo nila nga madumalahan ang ila kwarta kag

masabat ang ila mga panginahanglan. Ang pagbayad

sang ikapulo nagatudlo sa aton sa pagkontrolar sang

aton mga kaluyag sa materyal nga mga butang kag

mangin tampad sa aton isig-katawo. Matun-an naton

magsalig nga ang ginhatag sa aton, paagi sa mga bugay






sang Ginuo kag aton kaugalingon nga mga paghimakas,

bastante para sa aton mga panginahanglan.

Bisan pila man ang imo ginakita, pagabugayan ka sa
imo pagbayad sang ika-pulo. Sang nakita ni Jesus ang
isa ka babayi nga nagahulog sang pila niya ka mga
sinsilyo sa bahandian sang templo, nagsiling Sia sa Iya
mga disipulo, “Ining imol nga babaying balo nagbutang
sing labi pa sa tanan nga amut sa bahandian: Kay sila
tanan nag-amut gikan sa ila kabuganaan; apang sia . . .

nagbutang sang tanan niya” (Marcos 12:43-44).

Paano Ginagamit ang mga Pundo

sang lka-pulo?

Ang ika-pulo amo ang layi sang Ginuo sa pagpundo

[sa mga pinansyal nga panginahanglan] sang Iya

Simbahan. Ang mga amot sa ika-pulo ginagamit sa ta-

nan nga tion para sa mga katuyuan sang Ginuo, nga lya

ginapahayag paagi sa pagsinapul sang Iya mga alagad.

Ang pila sang mga ini amo ang:

e Pagpasad kag pagmentinar sang mga templo, mga
kapilya, kag iban pa nga mga bilding sang Simbahan.

e Pagsakdag sang mga kahiwatan kag mga pagdumalahan
sa mga kongregasyon sang lokal nga mga Simbahan.

e Pagsakdag sang mga programa sang Simbahan, kala-
kip na ang edukasyon kag family history research.

Ang mga ika-pulo ginahatag sing sekreto, kag ang
impormasyon parte sa mga amot ginatipigan nga
pribado kaayo.

lka-pulo kag mga Halad-Puasa

Dugang pa sa pagbayad sang ika-pulo, ginamanduan
man kita sa paghatag sang aton mga ikasarang agud bu-
ligan ang mga imol kag nagakinahanglan. Isa ka paagi
sa paghimo sini amo ang pagpuasa kag indi pagkaon
kag pag-inom sa sulod sang duha ka sunod-sunod nga
kalan-an. Ang Ginuo nagpanumbalik sang prinsipyo
sang pagpuasa paagi sa Propetang si Joseph Smith, kag
ang Simbahan nagapahamtang sang isa ka Dominggo
kada bulan bilang adlaw sang pagpuasa. Ang pagpuasa,
nga sa tanan nga tion nangin patimaan sang matuod-
tuod nga simbahan, isa ka kahigayunan sa espirituha-
non nga pagbag-o kag pagpalapit pa gid sa aton Amay

nga Langitnon.

Bilang kabahin sang pagpuasa, ang mga miyembro sang
Simbahan nagahatag sang maalwan nga halad-puasa
para sa pag-atipan sang mga imol kag nagakinahanglan.
Ining halad dapat mangin katumbas sa pinakakubos
sang bili sang duha ka kalan-an nga wala ginkaon sang
miyembro sang Simbahan samtang nagapuasa. Ining
mga pundo ginagamit sa pagtigana sang pagkaon,
puluy-an, kag iban pa nga mga kinahanglanon sa mga
tawo nga nagakinahanglan, alangay diri kag sa bug-os

nga kalibutan.

Wala sing sulukdan nga kantidad sang amot para sa mga
halad-puasa. Sa imo pag-amot sing maalwan sa sining
mga pundo, mabugayan ka alangay sing espirituhanon

kag dutan-on sa imo handum nga magbulig sa iban.









DUGANG NGA TULUN-AN

Ang masunod nga mga pamangkot kag balaan nga mga kasu-
latan magabulig sa imo sa pagbinag-binag sing dugang sang
mga prinsipyo sa sining polyeto [pamphlet]. Ang mga tanda sa
idalom sang mga pahina [footnotes] kag mga talamdan [cross-
references] sa balaan nga mga kasulatan magatudlo sa imo sa
dugang nga mga bersikulo kag mga ihibalo parte sining mga
prinsipyo.

Ngaa ang ika-pulo importante?

Levitico 27:30 (Biblia, Daan nga Katipan)
Lucas 12:16-21 (Biblia, Bag-o nga Katipan)

Ano nga mga bugay ang maangkon sa pagbayad
sang ika-pulo?

Malaquias 3:8-12 (Biblia, Daan nga Katipan; tan-awa man sa

3 Nefi 24:8-12, Ang Libro ni Mormon, pahina 621-622)

Mateo 6:31-33 (Biblia, Bag-o nga Katipan; tan-awa man sa
3 Nefi 13:31-33, Ang Libro ni Mormon, pahina 596)

“Tithing,” True to the Faith (Ang mga misyonero ukon isa ka
miyembro sang Simbahan makabulig sa imo sa pag-angkon
sang kopya sining libro. Makita mo man ini sing online sa
WWW.Mmormon.org. )

Paano ko mabuligan ang imol kag nagakinahanglan?

Isaias 58:6—7 (Biblia, Daan nga Katipan)

Mateo 19:21 (Biblia, Bag-o nga Katipan)

Mosias 4:26 (Ang Libro ni Mormon, pahina 198)

Ano ang Dapat Ko Himuon?

Magpadayon sa pagbasa sang Libro ni Mormon.
Ginapanugyan nga mga balasahon:

Magsugod sa pagbayad sang bug-os nga ika-pulo. Magpangamuyo
para sa bulig sa pagtuman sining kasuguan.

Magsimba sini nga Domingo.

Magpadayon sa paghanda para sa bunyag.
Petsa para sa bunyag:

Maglog-on sa www.mormon.org agud makatuon sing dugang
parte sa Ang Simbahan ni Jesucristo sang mga Santos sa Ulihing
mga Adlaw.

Magpadayon sa pagpakigkita sa mga misyonero agud makatuon
sing dugang parte sa kon paano ang mga kasuguan sang Dios
makabugay sa imo kabuhi.

Madason nga appointment:

Mga ngalan kag numero sa telepono sang mga misyonero:

ANG SIMBAHAN NI

JESUCRISTO

SANG MGA SANTOS
SA ULTHING MGA ADLAW

WWWwW.mormon.org

HILIGAYNON
Pagpasalamat para sa mga Larawan
Atubang nga takop, detalye gikan sa Christ and the Rich Young Ruler, ni Heinrich Hofmann, sa Kaalwan
sang C. Harrison Conroy Co., Inc.
Pahina 8, detalye gikan sa All That She Had, ni Simon Dewey. © Simon Dewey 4 O 2 0 1 1 5 9 8 6 1 1
© 2012 iya sang Intellectual Reserve, Inc. Tanan nga kinamatarong ginahuptan. Ginbalhag sa Pilipinas. Pagtugot 01159 861

sa Ingles: 11/05. Pagtugot sa paglubad: 11/05. Paglubad sang Tithing and Fast Offerings. Hiligaynon. 01159 861



